ԱՄՓՈՓԱԹԵՐԹ  

«««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ 2016 ԹՎԱԿԱՆԻ ՆՈՅԵՄԲԵՐԻ 18-ՈՎ ԹՎԱԳՐՎԱԾ «ՀԱՅԱՍՏԱՆԻ ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔ» ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԹԻՎ 1 ԳՐՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	11.01.2024թ.

	
	№ 1111/1393-24

	Հայաստանի Հանրապետության և Եվրոպական ներդրումային բանկի միջև «Հայաստանի Հյուսիս-հարավ ճանապարհային միջանցք» դրամաշնորհային համաձայնագիրը ստորագրվել է 2016 թվականի նոյեմբերի 18-ին:

Համաձայնագրով նախատեսվում է Բանկի կողմից Շահառուին փոխանցել 12.000.000 եվրո դրամաշնորհ՝ «Հյուսիս-Հարավ ճանապարհային միջանցքի ներդրումային ծրագրի» իրականացմանը օժանդակելու նպատակով:
Համաձայնագրի թիվ 1 գրությամբ նախատեսվում է փոփոխություններ կատարել Դրամաշնորհային համաձայնագրի 2-րդ հոդվածում՝ համաձայն որի Համաձայնագրի  իրականացման ժամկետը մեկնարկելու է Օժանդակության համաձայնագրի ամսաթվից և ավարտվելու է 2024 թվականի ապրիլի 30-ին, ինչպես նաև Համաձայնագրի 5-րդ հոդվածի 2-րդ և Հավելված I-ի 1.4 կետերում:

Սույն թիվ 1 գրությունն ուժի մեջ է մտնում, երբ Բանկը Շահառուին գրավոր ուղարկում է հաստատում այն մասին, որ այն ստացել է.
(i) Շահառուի ստորագրությամբ պատշաճ ձևով վավերացված՝ Փոփոխություններ կատարելու մասին սույն գրության բնօրինակները, և 
(ii) Հայաստանի Հանրապետության արդարադատության նախարարության կողմից անգլերենով տրված իրավաբանական եզրակացություն՝ Շահառուի կողմից սույն Փոփոխություններ կատարելու մասին գրության պատշաճ ստորագրման և դրա վավերության, կատարման ենթակա և պարտադիր բնույթի մասին: Այդ իրավաբանական եզրակացությունը պետք է հաստատվի (ուղեկցվի) բոլոր այն համապատասխան փաստաթղթերով, որոնցով ապացուցվում է Շահառուի՝ Փոփոխություններ կատարելու մասին սույն գրությունը կնքելու լիազորությունը, ինչպես նաև Հայաստանի Հանրապետության կիրառելի օրենքներին համապատասխան Փոփոխություններ կատարելու մասին սույն գրության պատշաճ վավերացման (անհրաժեշտության դեպքում) վերաբերյալ ապացույցով:

Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության և Եվրոպական ներդրումային բանկի միջև §Հայաստանի Հյուսիս-հարավ ճանապարհային միջանցք¦ դրամաշնորհային համաձայնագրում փոփոխություններ կատարելու մասին թիվ 1 գրության վավերացումը կամ հաստատումը նպատակահարմար է։ 
	Ընդունվել է ի գիտություն:

	2. Արդարադատության նախարարություն
	10.01.2024թ.

	
	№ /14.2.3/951-2024

	Փոփոխությունը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Փոփոխությունը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է ի գիտություն:

	3. Ֆինանսների նախարարություն
	11.12.2023թ.

	
	№ Ն/5-2/1318-2024

	Հայաստանի Հանրապետության և Եվրոպական ներդրումային բանկի միջև 2016 թվականի նոյեմբերի 18-ով թվագրված «Հայաստանի Հյուսիս-հարավ ճանապարհային միջանցք» դրամաշնորհային համաձայնագրում փոփոխություններ կատարելու մասին» թիվ 1 գրությամբ Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն
	17.01.2024թ.

	
	№ ԳՍ/34/1029-2024

	Հայաստանի Հանրապետության և Եվրոպական ներդրումային բանկի միջև 2016 թվականի նոյեմբերի 18-ով թվագրված «Հայաստանի Հյուսիս-հարավ ճանապարհային միջանցք» դրամաշնորհային համաձայնագրում փոփոխություններ կատարելու մասին» թիվ 1 գրությամբ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	Ընդունվել է ի գիտություն:


 
